ԱՄՓՈՓԱԹԵՐԹ
  
«Հայաuտանի Հանրապետության կառավարության 2018 թվականի ապրիլի 12-ի N 456-Ն որոշման մեջ փոփոխություններ կատարելու մասին»ՀՀ կառավարությանորոշմաննախագծի

	 1. Արդարադատությաննախարարություն
	24.05.2021թ.

	
	N /27.4/13501-2021

	1.  Նախագծով Հայաստանի Հանրապետության կառավարության 2018 թվականի ապրիլի 12-ի N 456-Ն որոշմամբ հաստատված կարգի (այսուհետ՝ Կարգ) 3-րդ գլխում նախատեսվում է անհատական բնակելի տուն կամ բազմաբնակարան բնակելի շենքում բնակարան ձեռք բերելու դիմաց վճարումների ֆինանսավորման ուղղությամբ պատվովճարի տնօրինման կարգը:
Կարգի 3-րդ գլխի 14-րդ կետի համաձայն՝ հիփոթեքային վարկի կանխավճարի և (կամ) ամսական վճարի ուղղությունն ընտրած պատվովճար ստացող քաղաքացին օգտվում է այդ ուղղությամբ պատվովճարի օգտագործման իրավունքից, եթե նրա հիփոթեքային վարկի պայմանները համապատասխանում են «Բնակարան երիտասարդներին» վերաֆինանսավորող վարկային կազմակերպություն» փակ բաժնետիրական ընկերության կամ «Ազգային հիփոթեքային ընկերություն» կամ «Արցախի ներդրումային հիմնադրամի վերաֆինանսավորող վարկային կազմակերպություն» փակ բաժնետիրական ընկերության կամ Արցախի ներդրումային հիմնադրամի կողմից վերաֆինանսավորվող հիփոթեքային վարկերի ընդհանուր պայմաններին: 
Միևնույն ժամանակ, Նախագծով նախատեված փոփոխության ընդունման դեպքում քաղաքացուն իրավունք է տրվում ցանկացած դեպքում անհատական բնակելի տուն կամ բազմաբնակարան բնակելի շենքում բնակարան ձեռք բերելիս օգտվել այդ ուղղությամբ պատվովճարի օգտագործման իրավունքից:
Այս առումով գտնում ենք, որ առաջանում է խտրականություն և լրացուցիչ սահմանափակումների կիրառում այն քաղաքացիների նկատմամբ, ովքեր անմիջապես կառուցապատողից են ձեռք բերում անշարժ գույքը: 
Ուստի, նկատի ունենալով վերոգրյալը, գտնում ենք, որ նախագիծը հիշյալ դիտողության համատեքստում վերանայման և լրացուցիչ հիմնավորման կարիք ունի:

	Չի ընդունվել
Նշված վերաֆինանսավորող կազմակերպությունները գործում են նաև երկրորդային շուկայի շրջանակներում և անհասկանալի է, թե ինչ խտրականության մասին է խոսքը: Ընդհակառակը, ընդլայնվում է այդ ուղղությամբ պատվովճարի տնօրինման իրավունքը:
	 

	2. Նախագծի 2-րդ կետի բ) պարբերությամբ լրացվող 15.1-րդ կետի 1-ին և 2-րդ ենթակետերում դիմումին կից ներկայացվող փաստաթղթերի ցանկում նախատեսվում է նաև անշարժ գույքը վաճառողի անձը հաստատող փաստաթուղթ, վաճառողի հանրային ծառայությունների համարանիշ ներկայացնելու պահանջ:
Այս առումով լրացուցիչ հիմնավորման կարիք ունի հիշյալ պահանջի սահմանումը (Սույն դիտողությունը վերաբերում է նաև 16-րդ կետի 1-ին և 2-րդ ենթկետերով նախատեսված դրույթներին): 
Միաժամանակ, 15.1-րդ կետի 4-րդ ենթակետ համաձայն՝ նախատեսվում է անշարժ գույքը վաճառողի կողմից քաղաքացու պատվովճարն սպասարկող բանկին՝ վաճառողի անունով այդ բանկում հատուկ հաշիվ բացելու մասին դիմում ներկայացնելու պահանջ: Այս առումով ևս գտնում ենք, որ լրացուցիչ հիմնավորման և պարզաբանման կարիք ունի 15.1-րդ կետի 4-րդ ենթակետով նախատեսված պահանջի սահմանումը:

	Մասամբ է ընդունվել համապատասխան փաստաթղթերի ներկայացման պայմանն անհրաժեշտ է գործընթացի վերաբերյալ ամբողջական տեղեկատվության ապահովման տեսանկյունից:
4-րդ ենթակետը խմբագրվել է:
	

	3. Նախագծի 2-րդ կետի բ) պարբերությունում ««ֆինանսավորում»» բառն  անհրաժեշտ է փոխարինել ««ֆինանսավորման»» բառով:

	Ընդունվել է
1-ին կետի 2-րդ ենթակետի «գ» պարբերությունը խմբագրվել է:
	

	4. Նախագծի 16-րդ կետի 3-րդ ենթակետում անհրաժեշտ է պարզաբանել՝ արդյոք դիմումի հետ ներկայացվելու է սեփականության իրավունքի վկայականի նոտարական կարգով վավերացված պատճենը:
Միևնույն ժամանակ, Նախագծի 16-րդ կետը սահմանելիս անհրաժեշտ է նկատի ունենալ «Նորմատիվ իրավական ակտերի մասին» օրենքի 16-րդ հոդվածի դրույթները:
Բացի այդ, առհասարակ անդրադառնալով Նախագծի 16-րդ կետի դրույթներին, հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն,հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում ենընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթը և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
Մասնավորապես, պարզաբանման կարիք ունեն միայն նախագծի 16-րդ կետի 3-6-րդ կետերով նշված հիմքերի դեպքում պատվովճարիօգտագործման իրավունքի տրամադրումը, այն դեպքում, երբ որպես պատվովճարի տնօրինման ուղղություն սահմանված է գյուղատնտեսական (ֆերմերային) գործունեության (այդ թվում՝ գյուղատնտեսական տեխնիկայի լիզինգ) ֆինանսավորումը: 
 Այսպիսով հիմք ընդունելով վերոգրյալը` գտնում ենք, որ նախագիծն ունի լրացուցիչ հիմնավորման կարիք`  բարձրացված խնդիրների համատեքստում:

	Ընդունվել է
«կամ» շաղկապը փոխարինվել է «և (կամ)» շաղկապով:
Նախագծին կից տեղեկանքում լրացվել են այդ ուղղությամբ փոփոխություններ կատարելու անհրաժեշտության հիմնավորումները:
	

	 2. Ֆինանսներինախարարություն
	22.04.2021թ.

	
	N 01/11-1/5813-2021

		Առաջարկություններչկան:

	Ընդունվել է
	 

	 3. Տարածքային կառավարման և ենթակառուցվածքների նախարարություն
	21.04.2021թ.

	
	N ՍՊ/21.1/9747-2021

	 1.Առաջարկություններչկան:
	Ընդունվել է
	 

	 4. Էկոնոմիկայինախարարություն
	26.04.2021թ.

	
	N 01/5698-2021

	 1.Առաջարկություններչկան:
	Ընդունվել է
	 

	 5. Կենտրոնականբանկ
	26.04.2021թ.

	
	N 15.1-07/000302-21

	 1.Նախագծում «ամսական վճարի» բառերից հետո հանել «(տոկոսագումարի և (կամ) մայր գումարի)» բառերը՝ հաշվի առնելով, որ ամսական վճարն իր մեջ ներառում է ոչ միայն տոկոսագումարը կամ վարկի մայր գումարը, այլ նաև սպասարկման վճարները և պարտադիր այլ վճարները։

	Ընդունվել է
	 

	2. Նախագծում «ամսական վճարի» բառերից հետո հանել «(տոկոսագումարի և (կամ) մայր գումարի)» բառերը՝ հաշվի առնելով, որ ամսական վճարն իր մեջ ներառում է ոչ միայն տոկոսագումարը կամ վարկի մայր գումարը, այլ նաև սպասարկման վճարները և պարտադիր այլ վճարները։

	Ընդունվել է
	

	3. Նախագծի 1-ին կետի 2-րդ ենթակետի «դ» պարբերությունով խմբագրվող 16-րդ կետը վերաբերում է գյուղատնտեսական (ֆերմերային) գործունեության (այդ թվում` գյուղատնտեսական տեխնիկայի լիզինգ) ֆինանսավորման համար ներկայացվող դիմումին և դրան կցվող փաստաթղթերին, սակայն կցվող փաստաթղթերի մեջ լիզինգի վերաբերյալ որևէ փաստաթուղթ առկա չէ։ Դրա փոխարեն նույն ենթակետի 17-րդ կետում նշված են այն փաստաթղթերը, որոնք պետք է ներկայացվեն լիզինգի տրամադրման դեպքում։ Նշվածից ելնելով՝ առաջարկում ենք 16-րդ կետից հանել «(այդ թվում` գյուղատնտեսական տեխնիկայի լիզինգ)» բառերը։

	Ընդունվել է
	

	4. Նախագծի 1-ին կետի 2-րդ ենթակետի «դ» պարբերությունով խմբագրվող 17-րդ կետում օգտագործվում է «գյուղատնտեսական (ֆերմերային) գործունեության (այդ թվում` գյուղատնտեսական տեխնիկայի լիզինգ) նպատակով ստացած գյուղատնտեսական վարկ» արտահայտությունը, մինչդեռ գյուղատնտեսական տեխնիկայի լիզինգի նպատակով գյուղատնտեսական վարկ չի տրամադրվում, լիզինգի պայմանագիրն առանձին պայմանագիր է, բացի այդ, լիզինգ կարող է տրամադրվել ոչ միայն բանկի կամ վարկային կազմակերպության կողմից, այլ նաև օրենքով սահմանված կարգով լիզինգի գործառնություններ  իրականացնելու թույլտվություն (լիցենզիա) ստացած մասնագիտացված կազմակերպության կողմից։ Ուստի առաջարկում ենք 17-րդ կետի 1-ին նախադասությունը շարադրել հետևյալ խմբագրությամբ․
«Հայաստանի Հանրապետությունում և Արցախի Հանրապետությունում գյուղատնտեսական (ֆերմերային) գործունեության նպատակով ստացած գյուղատնտեսական վարկի գծով ամսական վճարի մարման կամ գյուղատնտեսական տեխնիկայի լիզինգի վճարի (լիզինգի առարկայի արժեքի և/կամ լիզինգի պայմանագրով սահմանված տոկոսի գումարի) մարման նպատակով պատվովճարն սպասարկող բանկի կողմից պատվովճարի գումարը քաղաքացու դիմումի հիման վրա անկանխիկ փոխանցվում է գյուղատնտեսական վարկ տրամադրած բանկի կամ վարկային կազմակերպության կամ լիզինգ տրամադրած բանկի կամ օրենքով սահմանված կարգով թույլտվություն (լիցենզիա) ստացած մասնագիտացված կազմակերպության հաշվին:»։
Նույն տրամաբանությամբ առաջարկում ենք խմբագրել նաև 17-րդ կետի 3-րդ և 4-րդ ենթակետերը։

	Ընդունվել է

























	

	5. Նախագծի 1-ին կետի 2-րդ ենթակետի «դ» պարբերությունով խմբագրվող 16-րդ կետի 3-րդ ենթակետում «պատճառները» բառից հետո ավելացնել «(առկայության դեպքում)։» բառերը՝ հաշվի առնելով, որ ոչ բոլոր դեպքերում է, որ շահառուն գյուղատնտեսական գործունեություն իրականացնում է իրեն սեփականության կամ վարձակալության իրավունքով պատկանող տարածքում, ինչի արդյունքում կխուսափենք շահառուի համար ավելորդ ծանրաբեռնվածություն ստեղծելուց։
Միաժամանակ, առաջարկում ենք դիտարկել նաև պատվովճարի տնօրինման ուղղությունների սահմանափակումների վերացման հարցը՝ այդ կերպ ավելի լայն հնարավորություններ տալով ծառայությունն ավարտած զինծառայողներին օրենքով իրենց հասանելիք միջոցները տնօրինելու հարցում:
Հայաստանի Հանրապետության կենտրոնական բանկը հայտնում է իր պատրաստակամությունն իր իրավասությունների շրջանակում աջակցել վերոնշված ծրագրի հետագա բարելավման աշխատանքներին, այդ թվում և Հայաստանի Հանրապետության պաշտպանության նախարարության կողմից պատվովճարի տնօրինման ուղղությունների սահմանափակումների վերացմանն ուղղված աշխատանքների կատարման նախաձեռնությամբ հանդես գալու դեպքում՝ այդ աշխատանքներին:

	Մասամբ է ընդունվել լրացումը կատարվել է «իրավունքի» բառից հետո:
Կարծում ենք, որ ներկա փուլում հարցը դեռևս ժամանակավրեպ է, խնդիրներին կարելի է անդրադառնալ ներկայացված նախագծի ընդունումից հետո որոշակի ժամանակահատվածում գործընթացի իրականացման արդյունքներով:
























	

	 6. Վարչապետիաշխատակազմիպետաիրավական
վարչություն
	04.06.2021 թ.

	
	N 02/10.39/18458-2021

	1. Ներկայացված  նախագծով  գործող որոշման հավելվածի մեջ լրացվող 15․1-ին կետի 3-րդ ենթակետով նախատեսվում է, որ Հայաստանի Հանրապետությունում և Արցախի Հանրապետությունում անհատական բնակելի տուն կամ բազմաբնակարան բնակելի շենքում բնակարան ձեռք բերելու դիմաց վճարումների ֆինանսավորման նպատակով` պատվովճար ստացող քաղաքացին պատվովճարն սպասարկող բանկ է ներկայացնում դիմում և ի թիվս այլ փաստաթղթերի՝ անշարժ գույքի առքուվաճառքի պայմանագրի` նոտարական կարգով վավերացված պատճենը, և վաճառողին պատկանող անշարժ գույքի սեփականության իրավունքի վկայականի պատճենը: Ընդ որում, անշարժ գույքի առքուվաճառքի պայմանագրում ներառվելու պարտադիր պայման է՝ առքուվաճառքի պայմանագրի հիման վրա անշարժ գույքը վաճառողին փոխանցված պատվովճարի գումարը վաճառողի կողմից տնօրինումը՝ միայն անշարժ գույքի նկատմամբ պատվովճար ստացող քաղաքացու սեփականության իրավունքի պետական գրանցումն իրականացվելու դեպքում։ Հարկ ենք համարում նշել, որ  «Զինվորական ծառայության և զինծառայողի կարգավիճակի մասին» օրենքի 63-րդ հոդվածի 4-րդ մասը սահմանում է, որ  պատվովճարի չափը, տրման կարգը և պատվովճարի տնօրինման ուղղությունները սահմանում է Հայաստանի Հանրապետության կառավարությունը: Մեր գնահատմամբ անշարժ գույքի առքուվաճառքի պայմանագրում պատվովճարի գումարը վաճառողի կողմից տնօրինելու կարգը, որպես պայմանագրի պարտադիր պայմանի ներառումը, տվյալ պարագայում դուրս է գալիս Կառավարությանը վերապահված լիազորությունների շրջանակից։ 

	Ընդունվել է
15.1-ին կետի 3-րդ ենթակետի երկրորդ նախադասությունը հանվել է:
	 

	2. Նախագծով գործող որոշման հավելվածի մեջ լրացվող 15.2-րդ կետով սահմանվում է, որ քաղաքացու պատվովճարն սպասարկող բանկը 15.1-ին կետում նախատեսված դիմումը և կից փաստաթղթերը ստանալու օրվանից ոչ ուշ, քան 1 (մեկ) աշխատանքային օրվա ընթացքում սահմանված կարգով վաճառողի անունով բացում է հատուկ հաշիվ, որին փոխանցում է պատվովճարի գումարը, սակայն ոչ ավելի, քան՝ ձեռք բերվող անշարժ գույքի առքուվաճառքի պայմանագրում նախատեսված գումարը։ Ստացվում է, որ անհատական բնակելի տուն կամ բազմաբնակարան բնակելի շենքում բնակարան ձեռք բերելու դիմաց վճարումների ֆինանսավորման նպատակովպատվովճարի գումարը բանկի կողմից փոխանցելու համար սահմանվում է կարգ, մինչդեռ անհասկանալի տրամաբանությամբ նախագծով խմբագրվող 16-րդ կետով նախատեսված գյուղատնտեսական գործունեութան ֆինանսավորման նպատակով պատվովճարի գումարը բանկի կողմից փոխանցելու համար որևէ կարգ սահմանված չէ։

	Ընդունվել է:
16րդ կետի 5-րդ և 6-րդ ենթակետերում կատարվել է լրացում:
	

	3. Նախագծով նախատեսվում է, որ անհատական բնակելի տուն կամ բազմաբնակարան բնակելի շենքում բնակարան ձեռք բերելու դիմաց վճարումների ֆինանսավորման և գյուղատնտեսական (ֆերմերային) գործունեության նպատակով ստացած գյուղատնտեսական վարկի գծով ամսական վճարի կամ գյուղատնտեսական տեխնիկայի լիզինգի վճարի (լիզինգի առարկայի արժեքի և (կամ) լիզինգի պայմանագրով սահմանված տոկոսի գումարի) մարման նպատակով պատվովճար ստացող քաղաքացին պատվովճարը սպասարկող բանկ է ներկայացնում անշարժ գույքը վաճառողի հաշվի համարը, որին փոխանցվելու է պատվովճարի գումարը, իսկ գյուղատնտեսական (ֆերմերային) գործունեության ֆինանսավորման նպատակով պատվովճար ստացող քաղաքացին պատվովճարը սպասարկող բանկ է ներկայացնում վաճառողի բանկային հաշվի ռեկվիզիտները։ Վերոգրյալից միանշանակ պարզ չէ կարգավորման տրամաբանությունը՝ մի դեպքում պատվովճար ստացող քաղաքացու կողմից պատվովճարի փոխանցման նպատակով վաճառողի բանկային հաշվի հաշվեհամարի, մյուս դեպքում բանկային հաշվի ռեկվիզիտների ներկայացման տարբերակված մոտեցումը, ինչը մեր գնահատմամբ լրացուցիչ  հիմնավորման կարիք ունի։

	Ընդունվել է
Նախատեսվելենմիասնական ձևակերպումներ
	



